
Vèya è marinda di patêjan d'Intrè no
dou 17 d'êvri t99$ qu kabarè dou Jura

aFriboua

par Dzojè a Henri dou Prèfènè

Le tin ire gri, le furi pâ tan vedzè, ma 135 minbro de nouthra
chochyètâ chon vinyê po pachâ ha vèya intrè-no è intrè-là.

Nouthron prèjidan, Dzojè chaluè tota l'athinbyâye in

rèmarhyin tsakon po cha prèjanthe. I bayé tot'a l'ara la parola
a Djan-Paul Rime è ou kà po no tsantâ l'è pithè de tsan
aprêchè outre l'evê.

Po betâ l'afére in trin, chuti koto, le byo-frârè d'Albe Bovigny,
no ja dzuyè kotyè mochi a la bachtringa. Pu no j'an
galéjamin keminhi a marinda. No j'an chèrvi la choupa i tsou,
de la tsanbèta, dou linju è dou kurtiyâdzo.

L'è pô j'ou grantin dèvan ke Norbert Broda, on chuti dou
vèrbe, no kontichè di rijârdè a no brina lè j'oroyè, le vintro è
lè bote. To l'y a pachâ, du la Bèra ou Kanada, du la Rotse a
Noutsathi, du le tsê de fin i konteu, l'a panyi oubyâ Oin-Oin è
chupriyin. La gouna irè na bouna dzin è irè onkora pe baia
din cha roba avui duvè rintsè de boton.

!ntrè-mi de hou rite, la bachtringa no j'a brechi kotyè vouêrbè,
pu trantyilamin no chin arouvâ ou kâfé né è a la rintrâye din
nouthrè j'adzo, kontin d'avi pachâ na baia vèya din ha châla
dou karbarè dou Jura tinyê pè Franhè è Franchouaje
Torinbê. No l'è rèmâhyin po ha bouna marinda è lè chomyèrè
pou lou galé chèrvucho.

